
La Ribotako 
menhirra, Tobillas 
eta Boveda artean

pHot.ok

asteko gaIa

a
rabako menhir ohikoak 
hiru metroko altuera du, 
bi kilo inguruko pisua, 
eta larre ia erabat lau 
batean kokatuta dago, 

1.042 metroko altitudean. Dagoen 
tokitik oso bista ona dago, baina ez 
dago mendi-puntan. Menhirraren 
harriak ingurukoak bezalakoak edo 
oso antzekoak dira, eta 629 metroko 
distantziatik garraiatu dute. Ez du 
ezer grabatuta, eta lanketa markak 
ez dira oso agerikoak.

Arabako menhirra herrialdeko 
hiru aldetan aurki daiteke. Iparral-
dean, Gorbeiako mendigunean, eta 
Elgeako, Urkillako edo Altzaniako 
mendilerroetan; lautadaren hegoal-
dean, Entziako eta Iturrietako men-
dietatik Gasteizko mendietaraino; 
edo mendebaldeko bazterretan, Val-
derejon, esate baterako.

Datuok Arabako menhirren alder-
di geotikoak liburuan jaso ditu Luis 
Miguel Martinez Torres geologoak, 
eta Arabako Foru Aldundiak argi-
taratu du Arabako Aztarnategien 
Memoriak sailaren barruan. Gai-
nera, martxotik ekainera bitartean 
Gasteizko Bibat museoan erakus-
keta zabaldu dute Harri bakartiak. 
Arabako menhirrak goiburuarekin.

Martinez Torres EHUko Geodi-
namika saileko irakasle titularra 
da. Arabako garai guztietako monu-
mentuen alderdi geotikoak deskri-
batu ditu, Neolitoko megalitoekin 
hasi eta gaur egungoekin amaitu 
arte. Herrialdeko menhirren ingu-

ruko liburuan jaso duenez, monu-
mentu hauek garrantzi handia bal-
din badute ere, ez dute merezi duten 

arreta jaso. "Esate baterako, Narba-
xako Mugarriaundiko menhirra 5,4 
metroko altuera du, eta Espainiako 
Estatuko bigarren menhir altuena 
da eta Iberiar Penintsulako handie-
netakoa". Irakasleak adierazi duenez, 
Arabako menhir ezezagunak Iberiar 
Penintsulako "megalitismoaren 
lekuko garrantzitsuenetakoak" dira.

Menhirrak edo monolitoak
Arabako monumentuen behar beza-
lako zerrenda egiteko lehen urratsa 
menhirrak eta monolitoak ezber-
dintzea izan da. Martinez Torresek 
liburuan jaso duenez, bereizketa 
egiteko orain arte bakarrik harria-
ren forma kontuan hartu da, eta ez 
dira aintzat hartu ez monolitoaren 
ezta inguruko harrien egituraren 
ezaugarriak ere. Irakasleak, berriz, 
historiaurreko menhirrak monoli-
toetatik bereizteko erabili duen 

irizpide nagusia "aloktonia" izan 
da, alegia harritzarra beste leku 
batetik garraiatu bada menhirtzat 
jotzen da, nahiz eta hobirik ez egon. 
"Garraiatu ez bada eta harria toki-
koa bada, hobia dagoen edo ez kon-
tuan hartzen da. Izan ere, hobia 
baldin badago oso litekeena da 

Harrizko lekukoak 
Menhirrak historiaurreko monolitoak dira, zutik daudenak edo egon direnak. orain 
arte arabako menhirrek ez dute jaso merezi duten arreta; aurkeztu berri den 
ikerketa batek berreskuratu du neolitoko harrien memoria. estitxu ugarte  gasteiz

24             
MEnHIr                                              

Araban 1919tik 2014. urtera 
arte aipatutako 62 megalito 
aztertu dira: 24 menhir 
identifikatu dituzte, harri 
zirkulu bat, ustezko 13 
menhir, eta 23 monolito. 
Herrialdean katalogatu zen 
lehen menhirra Akartekoa 
izan zen, Entzia 
mendilerroan. 1919an 
deskribatu zuten Aranzadik, 
Barandiaranek eta 
Egunerek. Ordutik, eta 
Aletxako Peladako 
menhirraren berri jaso arte 
(2012ko ekaina), 93 urte 
pasatu dira.

akarteko menhirra  |  aLEa

Narbaxako Mugarriaundiko 
menhirra Espainiako 
Estatuko bigarren menhir 
altuena da

menhirra izatea".
Aipatu irizpidea jarraituta 24 

menhir identifikatu dituzte Araban, 
13 ustezko menhir eta 23 monolito.  
Entziako mendilerroan dagoen Men-
diluzeko harrespila gehitu behar 
zaie menhirrei, eta monolitoei Gibi-
joko mendilerroan dagoen Campo-
largoko errenkada. Martinez Torres 
irakasleak liburuan jaso duenez, 
Bardal, Laceta, Raso, Ganalto, Urki-
txa, Arrizazen eta Uraska III menhi-
rrak eta gainerako ustezko menhi-
rrak benetan monumentuak diren 

argitzeko gehiago aztertu behar  
dira. 

Arabako geografia osoan saka-
banatuta daude menhirrak, ustezko 
menhirrak eta monolitoak: Gorbeia-
ko mendigunean, Iturrietako men-
dietan, Gasteizko mendietan, Altza-
niako mendilerroan, Arkamoko 
mendilerroan, Badaian, Elgean, 
Entzian, Gibijon, Lokizen, 
Garobelen, Toloñon, Urki-
llan eta Valderejon. 
Nabarmentzekoa da 
Entziako mendilerroa-
ren Legaireko landetan 
hamahiru harri topatu 
dituztela. 

denak mendietan 
bat izan ezik
Menhir  e ta 
u s t e z k o 
menhir  ia 

guztiak mendietan kokatuta daude, 
batez beste 1.042 metrora. Hala ere, 
oso deigarria da bat bera ere gailu-
rrean ez egotea, gailurretik hurbil 
daude denak, baina ez toki gorenean. 
Horrenbestez, menhirrak dauden 
tokietatik inguruko zein urruneko 
lurrak oso ondo ikusten dira. Sal-
buespen bakarra Ribotako menhir 
bitxia da, Boveda eta Tobillas herriak 
lotzen dituen errepidearen ondoan 
baitago, 670 metroko altitudean. 

Martinez Torresek frogatu due-
nez, menhirrak altxatzeko erabili 
diren haitzak kokapenari lotuta 
daude. "Alegia, isurialdeen banale-
rrokoak Albiar aroko hareharriak 
dira, Entziakoak eta Iturrietakoak 
Paleozenoko kareharriak, eta Val-
derejokoak Conicaciar aroko kareha-
rriak". Hala, monolitoaren eta ingu-
ruko haitzen azterketa medio jakin 
izan du menhir batzuk dauden tokie-
tan bertan eraiki zituztela, baina 
Araban, kasu gehienetan, beste 
tokietatik eraman zituztela kokatu 
nahi zituzten tokietara. Gainera, 
nahiko argi dago monolitoak goiko 
eremuetatik jaisten zituztela; ez 

zituzten igotzen.
Batez beste, 629 

metro ibili behar 
izan ziren garaiko 
arabarrak, 

menhirra soinean, nahi zuten tokian 
jartzeko. Muturreko kasua Legaire 
S izeneko monolitoarena da. Izan 
ere, uste dute 3.500 metroko distan-
tziatik eraman zutela harria egun 
dagoen eremura. 

Zertarako eta zergatik
Menhirren esanahia azaltzea ez da 
erraza. Denetariko teoriak daude 
monumentuen inguruan. Segurtasun 
osoz dakigun bakarra da menhirrak 
direla, trikuharriekin batera,  gaur 
egunera arte iraun duten lehengo 
arkitekturaren aztarna nagusiak, 
eta guztiak Neolito arotik aurrera 
altxatu zituztela, hain zuzen neka-
zaritza eta abeltzaintza garatzen ari 
ziren garaian. Hala, ia menhir guz-
tiak larreetan daude, eta ondorioz 
logikoa da pentsatzea menhirren 
eta artzaintzaren arteko harremana 
estua dela, are gehiago kontuan 
hartzen baldin badugu menhirrak 
dauden zonaldeetan artzaintza dela 
egin daitekeen jarduera bakarra.

"Bestela –liburuak jasotzen due-
nez– menhirra mezutzat ere har 
daiteke: asko gara eta antolatuta 
gaude; harritzar astunak eraikitzen 
ditugu eta armak dauzkagu. Hau bi 
modutan uler daiteke: abisua izan 
daiteke, edo ongi etorria, datorrena 

arerioa edo adiskidea den". 
Halaber, agian mugaren 
bat adieraziko zuten edo 
erreferentzia gisa era-

biliko zuten, 
oroitza-

Legairen hiru kilometro eta 
erdi ibili ziren, menhirra 
soinean, nahi zuten tokian 
jarri ahal izateko

a. Mtz DE LUna

Menhirren mapa 
interaktibo bat 
dago Bibaten.

EstItxU UGartE'Harri bakartiak'

arabako MenhIrren 
erakusketa

tokia: bibat arkeologia eta naipe 
Museoa. aiztogile kalea, 54. 

ordutegia: asteartetik ostiralera 
10:00etatik 14:00etara eta 
16:00etatik 18:30era; larunbatetan 
10:00etatik 14:00etara ; igande eta 
jaiegunetan 11:00etatik 14:00etara. 
astelehenetan, jaiegunak izan ezik, 
itxita.  

Menhir gehienak larreetan 
daude, beraz logikoa da 
pentsatzea artzaintzarekin 
harremana dutela

Arabako geografia osoan 
sakabanatuta daude 
menhirrak, Gorbeiatik 
Valderejora

Menhirrak babesteko 
beharra nabarmendu du 
Martinez Torres geologo 
eta liburuaren egileak

penezko monumentuak ziren, edo 
idoloak ere izan zitezkeen. Teoria 
ugari daude baina bat bera ere ez 
da frogatu.

Arabako 24 menhirrak eta ustez-
ko beste 13ak gehienetan oharka-
bean pasatu dira, baina Martinez 
Torres geologoak babesteko beha-
rra nabarmendu du. Batzuk seina-
latu beharko liratekeela aipatu du 
eta, are gehiago, babes-hesia jarri: 
"Mendi bideren batetik gertu dau-
denak makina astunek kalte egite-
ko arriskuan daude, eta gerta lite-
ke gizakion eraginez lekualdatzea 
ere". Beste batzuk babesteko modu 
onena "non dauden ez adieraztea" 
dela dio. Administrazio guztietako 
lurralde informazioko zerbitzuetan 
katalogatutako menhir guztiak 
biltzea komeniko litzatekeela azpi-
marratu du.

Juan ugarte agIrreZabal
sea arabako enPresarIen elkarteko IdaZkarI orokorra arabako enpresen egoerari buruzko txosten berria 
aurkeztu dute enpresariek; "poliki, baina hobera goazela" nabarmendu du Juan Ugartek (Gasteiz, 1967). i. estarrona gasteiz

"Ez da egia langileen baldintzak 
okerrera joan direnik krisiarekin"

B
ehin ez: lau aldiz berretsi 
du elkarrizketan zehar Ara-
bako lanpostuen kalitateak 
ez duela txarrera egin. Biri-

bil-biribil mintzo da SEA Arabako 
enpresarien elkarteko idazkari oro-
korra, Gasteizko Posta pasabideko 
bulegoan alearekin egin duen hitzor-
duan. Arabako ekonomia "hobera 
baina motel" doala azpimarratu du 
Juan Ugartek, elkartearen azken 
txostenean oinarrituta. Eta, "hobetzen 
jarraitzeko, 35 orduko lanaldiak ez 
berreskuratzea" eskatu dio Admi-
nistrazioari. "Beharrezkoa al da 1.594 
ordu lan egiten ari diren langile 
publikoei lanaldiak murriztea, meta-
laren langileek 1.735 ordu egiten 
dituzten bitartean?". 
Zuen azken barometroaren arabera, ara-
bako ekonomia hazten ari da, baina motel. 
Zerk moteltzen du hazkundea?
Bi arrazoi nagusi daude. Batetik, 
eraikuntza enpresen %90ek atzeral-
dian dute euren merkatua, eta orain-
dik pisu nabarmena du sektore horrek 
Araban. Moteltasunaren beste arra-
zoietako bat nazioarteko egoeran 
dago: Arabako ekonomia oso nazioar-
tekotuta dago, eta gaur egun mun-
duko merkatuetan ezegonkortasuna 
da nagusi, batez ere suspertze bidean 
dauden horietan. 
eraikuntzaren sektorean, administrazioak 

zaharberritze proiektuak abiatuko ditu, 
eraikuntza berrien bidea agortuta. Zer 
eragin izan dezake norabide berri horrek 
ekonomian?
Zaharberritzea elementu inportante 
bat da, eraikuntza sektorearen zati 
bati enplegua eman diezaiokena. 
Hala ere, faltan botatzen dut ahalegin 
handiago bat obra publikoetan: adi-
bidez, azpiegituretan eta errepideen 
mantentze-lanetan; gehiago inberti-
tu beharko lukete horietan.  

azpiegiturak aipatu dituzula, araban urte-
gi berri bat eraiki nahi du aldundiak, 
lurraldeko handiena, inbertsio publiko 
handi bat eginez. hori enpresarientzat 
albiste ona al da?
Inbertsio publikoen beharra aipatzen 
dudanean, ni ez nabil pentsatzen 
obra faraonikoetan, jakinda, dakigun 
moduan, zer oposizio jarrera pizten 
duten, eta zer zaila egiten zaigun 
horien inguruan ados jartzea. Ni 
obra txikiei buruz ari naiz, Udal 
txikietan eta herrietan beharrezkoak 

direnak: horiek enpresa txiki askori 
ematen diete lana.
araban zer sektore atera dira onik kri-
sialditik?
Nazioartekotuak dauden sektoreak 
dira hobetzen hasi direnak: ardogin-
tza, kimikaren sektorea, metala…
Nolanahi ere, batean kale, bestean 
bale: hobeto iraun dute, baina tur-
bulentziak igarotzen ari dira.
datu ekonomikoak hobetzen hasi dira, 
baina langileen baldintzak, oro har, gero 
eta okerragoak dira…
Nik baieztapen horri erabateko eze-
tza esaten diot: frogatu iezadazu 
okerragoak direla. Ez dago okerrera 
sinatu den hitzarmenik: denak sina-
tu dira hobera. Ala ezagutzen al duzu 
zuk okertu den hitzarmenen bat?
hobetu edo ez, asko dira ere hitzarmenik 
ere ez duten langileak, enpresa txikieta-
koak.
Hitzarmen probintzialak enpresa 
txiki horientzat sinatzen dira.
eta gainera oraindik sinatu gabeko hitzar-
menak daude, ostalaritzakoa, adibidez…
Sinatzeko ahalegina egiten ari gara. 
Horretan gaude. 
orduan, uste al duzu langileen lan-bal-
dintzak ez direla okerrera joan?
Orokorrean, hala da.
ez duzu uste, beraz, enplegua prekariza-
tzen ari denik.
Ez, inola ere ez.

"Ezin dira hainbeste 
ezberdintasun egon sektore 
publiko eta pribatuko 
langileen artean"

administrazioan 35 orduko jardunaldia 
ezartzearen aurka agertu zara egunotan. 
Zergatik?
Gauden egoeran, ekonomia publi-
koak eta ekonomia pribatuak egiten 
ditugun irakurketak ezin dira hain 
ezberdinak izan; ekonomia pribatuan 
gerrikoa estutzen jarraitzen dugu, 
eta, bitartean, administrazio publi-
koan bestelako irakurketa bat egiten 
dute, krisia amaitu dela iritzita, 
zenbait eskubide berreskuratuz. 
Beharrezkoa al da 1.594 ordu lan 
egiten ari diren langile publikoei 
lanaldiak murriztea, metalaren lan-
gileek 1.735 ordu egiten dituzten 
bitartean?
Zenbat orduko lanaldiak aurreikusten 
dituzu epe motz eta ertainera?
Adibide bat jarriko dut: metalaren 
sektorean, gaur egun, 1.735 ordu 
egiten dute lan urtean, eta Gasteiz-
ko Udalean, bat aipatzearren, 1.594 
ordu negoziatzen ari dira. Ezin da 
horrenbesteko aldea egon Arabako 
metalaren langile baten eta Gasteiz-
ko Udalaren langile baten artean.
eta desberdintasun hori murrizteko, zein 
da zuen proposamena? administrazioa-
rena da ardura, ala enpresena?
Ezbairik gabe, merkatuak malguta-
suna behar du. Izan ere, enpresarien 
mundurako zoritxarrez, enpresei 
egiten zaizkien eskaerak ez dira 
ziurrak: enpresek ez dakite zer eskae-
ra izango dituzten hemendik hila-
bete batzuetara. Beraz, gaitasuna 
izan behar dute bere langileen mal-
gutasuna merkatuaren eskaerara 
moldatzeko.  
Ziurgabetasuna nagusitu da maila poli-
tikoan. espainiak gobernua osatu ezinik 
jarraitzen du. horrek kalte egin liezaieke 
arabako enpresei?
Sigla politikoez harago, gobernu 
egonkor bat izatea interesatzen zai-
gu enpresarioi. Espainiak izango 
duen marko legala eta araudia ziur-
gabeak badira, zaila da inbertitzaileak 
erakartzea.
baina nabaritzen ari zarete?
Oraindik ez, baina BBVA-ren adituen 
arabera, Barne Produktu Gordinaren 
(BPG) %0,2 murriztu daiteke gure 
ekonomia, gobernua udan osatuz 
gero. Luzeago jotzen badu, %1ekoa 
izan daiteke atzerakada.
gobernua osatzeko negoziazioetan, azken 
lan erreforma bertan behera uztea pro-
posatu dute. langile askok ospatuko dute, 
baina albiste txarra da zuentzat?
Ez dut nik esaten, Europako Komi-

sioak esan berri du: Lan Erreformak 
400.000 enplegu salbatu ditu Espai-
nian. Gainera, Lan Erreformari esker 
enplegua sortzea lortu dugu. Bazegoen 
ekonomialarien artean kontsentsu 
bat zioena enplegua sortzeko %2 
baino gehiago hazi behar zela gure 
Barne Produktu Gordina (BPG), 
baina Lan Erreformak frogatu du 
zenbaki horren azpitik ere posible 
dela enplegua sortzea. 
enplegua sortu bai, baina enpleguen 
kalitatea murriztu dela salatzen dute behin 
eta berriz sindikatuek. ez al da hala?
Berriro diot: ez nago horrekin ados. 
Badago guztiz objektiboa den datu 
bat: lau euskal langileetatik hiruk 
kontratu mugagabea dute.

'baby-boom'-aren belaunaldia laster 
'erretiro-boom'-arena izango da. uste al 
duzu gaur egungo gazteek aukera izango 
dutela pentsio publiko bat kobratzeko? 
Zer proposatzen duzue enpresariek?
Milioiaren galdera da hori. Gure 
biztanleria oso zahartuta dago, eta 
hiltzen diren pertsonak baino ume 
gutxiago jaiotzen dira. Pentsioen 
kontuak ez dira ateratzen, baina ez 
dira enpresarien-ardura bat: gizarte 
osoaren ardura da zer sistema erai-
kiko dugun erabakitzea. Zaila izan-
go da gaur egungo modu berean 
mantentzea.
gobernuak zergak baliatzea proposatzen 
hasi dira, pentsioak finantzatzeko.
Baina zergak beti leku beretik ate-
ratzen dira: Balio Erantsiaren gai-
neko Zergatik (BEZ), enpresetatik 
edo Errentaren Gaineko Zergatik 
(PFEZ). Alegia, jardun ekonomikotik 
irteten dira zergak, eta jardun eko-
nomikoa kaltetzen badugu, gure 
produktu eta zerbitzuak ez dira lehia-
korrak izango gure mundu globali-
zatuan eta, beraz, urrezko arrautzen 
oiloa hiltzen arituko gara. Kontu 
handiz ibili behar gara. Jardun eko-
nomikoa ahalik eta gehien hazi behar 
da, ongizate-gizarteari eta pentsio
-sistemari eusteko.
Jaiotze-tasa aipatu duzu: amatasun eta 
aitatasun baimenak luzatzearen alde egin 
dute zenbait alderdik azken asteotan. 

"Tokatzen 
zaidanean 
jubilatuko naiz"
Zer ordutan altxatzen 
zara?
06:30ean.
Zenbat ordu egiten duzu 
lan?
Ez dut biktimista izan nahi, 
baina behar baino gehiago.
Zenbat?
Jardunaldi erdia: 
hamabietatik hamabietara. 
Orain, serio: goizetik 
gaueko zortziak arte, gutxi 
gora behera.
Zenbat orduko lanaldia 
iruditzen zaizu 
arrazoizkoa, etxetik 
kanpo?
Zintzotasunez: zortzi ordura 
mugatuko nuke. Baina zortzi 
ordu eraginkorrak.
Zure lehenengo 
enplegua?
Zerga-aholkularia.
Noiz jubilatu nahi duzu, 
jubilatuko bazara?
Tokatzen zaidanean: 65 urte 
bete eta hurrengo egunera. 
Edo beranduago tokatuko 
zait niri, agian...  
Sindikatuta egon al zara 
inoiz?
Ez.
Enpresaria izan ez 
bazina…?
Enpresaria izango 
nintzatekeen.

I. Estarrona

"Pentsioen kontuak ez dira 
ateratzen. Zaila izango da 
gaur egungo modu berean 
mantentzea"

hori ere bideraezina iruditzen al zaizue, 
35 orduko lanaldia bezala?
Arazoa da: nork ordainduko du fes-
ta hori? Aita bezala, oso ados egon 
naiteke aitatasun eskubideekin, bai-
na nork ordainduko ditu baimen 
horiek? Enpresek? Administrazioak, 
zergen bidez? Enpresak ordaintzen 

badu, horrek bere produktu eta zer-
bitzuen prezioak handituko ditu, eta 
ikusi beharko litzateke lehiakorra 
izaten jarraitu dezaketen. 
emakume eta gizonen artean, soldata-a-
rraila handia dago. Zer egiten da gaizki 
enpresetan, hori gertatzen jarraitzeko?
Printzipioz, horrek ez du zertan 
gertatu behar. Hitzarmen kolektiboek 
ez dute desberdintasunik egiten gizon 
eta emakumeen artean. Maila pro-
fesionalaren arabera sailkatzen dira 
soldatak.
baina emakumeak nekez iristen dira 
soldaten mailarik gorenetara, “kristalez-
ko sabaia” tartean, besteak beste. horri 
aurre egiteko, zer egingo duzue?
Denetarik egongo da enpresetan, 
azkenean enpresak gizartearen par-
te direlako eta, gustatu edo ez, gure 
gizarteak oraindik ere ñabardura 
matxistak dituelako. Nik pentsatu 
nahi dut gauza esporadikoez ari 
garela.  
ekintzailetasuna modan dago, baina gure 
ekintzaileen erdiak langabezian zegoe-
lako ekin izan du, ez berez negozio bat 
sortzeko osagaiak zituelako. Zein eredu 
behar dugu, eta zein ez?
Badirudi ekintzaile izatea gauza ona 
dela, eta enpresari izatea gauza txa-
rra; diskriminazio hori ez zait gus-
tatzen, gauza bera direlako biak: 
ekintzaile bat enpresari bilakatzen 
da, bere lehenengo kreditua duenean, 
esaerak dioenez. Ekintzailetza guztia 
da beharrezkoa, enpresa bat sortze-
ko arriskua bere gain hartzen duen 
jende guztiak merezi du gizartearen 
babesa. Agian, krisi egoeran, gihar 
eta bideragarritasun azterketa nahi-
korik gabeko enpresak abiatu dira.  
Zer proposatu diozue administrazioari?
Tamalez, 26.000 langabe ditugu Ara-
ban. Ahalik eta azkarren eman behar 

diegu erantzun bat, ongizate-gizar-
teari eusteko. Horretarako, hainbat 
eskakizun egin dizkiegu administra-
zioei; besteak beste, euskal herritarrok 
estatuan baino zerga gehiago ordain-
tzen ditugu, eta ahalegin hori inber-
tsiora bideratu behar da; harria 
mugitu. Sindikatuei dagokionez, bake 
soziala behar dugu, egoera egonkor-
tu eta enplegua sortzeko.
bake soziala lortzeko, zeri uko egiteko 
prest zaudete enpresariak?

Ahalegina guk egin dugu: krisia hasi 
zenetik sinatu ditugun hitzarmen 
guzti-guztietan baldintzak hobetu 
ditugu.
buruzagi politikoekin kontrastatu al ditu-
zue zuen eskaerak?
Sobera ezagutzen dituzte.
baina erantzunik jaso al duzue?
Erantzun publikoren bat bai, ikusi-
ko zenuten [barreak].

Enpresa handien iruzurra eta irabazien 
ihesa murriztu nahi ditu Aldundiak
Arabako enpresa handien iruzur kasuei aurre egiteko eta irabaziak 
paradisu fiskaletara ihes ez egiteko, aldaketak egingo ditu Arabako 
Foru Aldundiak, astelehenean Jose Luis Cimiano Ogasun 
diputatuak jakinarazi zuenez. Hain zuzen, aurten ia 130 milioi 
euroko iruzurra antzeman du Ogasunak, eta iruzur horren laurdena 
(32 milioi euro) zortzi enpresa handik egin dute arabar lurraldean. 
Izan ere, Balio Erantsiaren gaineko Zergan (BEZa) eta Enpresen 
gaineko zergan antzeman dituzte iruzur kasu gehien. Hainbat neurri 
abiatuko dituzte kontrola handitzeko: besteak beste, transferentzien 
prezioak kontrolatu, bere sektorearen egoerarekin alderatuta oso 
balantze ezberdinak dituzten enpresak ikertu, eta justifikatu gabeko 
ondare-irabaziak gertutik aztertu. 

ogasunak neurriak indartuko ditu, enpresa handien iruzurraren kontra.  |  MIkEL UraLDE

WWW.alea.eus  

"Amatasun eta aitatasun 
baimenak luzatzen 
baditugu, nork ordainduko 
du festa hori?"

IrItZIa

M
artxoaren 4an gertatu zen, Vital 
Kutxak Legutioko atean, 28. zenba-
kian, duen bulegoan. Bertara abiatu 
nintzen 09:50ak aldera ordainketa 

bat, efektiboan, egiteko asmoz. Mota horretako 
ordainketak egiteko muga-ordua ezarrita dago 
aspaldi: 10:30ak.

Ilaran 23 pertsona geunden. 10:15ean beste 
nonbaiten egon behar nuen, nahitaez. Une hartan 
bi langile zeuden bezeroen ordainketak atendi-
tzen. Beste langile batzuk beste zereginetan 

zeuden, euren 
lan-mahaietan.

Ilara astiro 
mugitzen zen. 
Bezeroen artean, 
haserre sekulakoa: 
"Ez dago eskubide-
rik", "nolatan ez dute 
langile gehiago 

jartzen ordu hauetan?". Leihatiletan zeuden 
langileak ere urduri: "hor duzue zuzendaria, 
harengana jo ezazue faborez", adierazi zigun 
enplegatu batek adeitsuki. Harengana joan ginen 
hiru lagun; alferrik. Dotore jantzita zegoen 
zuzendari jauna; ongi jesarrita. Honela esan 
zigun, betileak higitu gabe: "Internetetik egin 
dezakezue, edo zuen ohiko kutxaren bidez". Kito. 
Alperrik ziren kexak. Buelta ilarara. 20 minutu 
pasatxo eman ondoren, alde egin behar izan nuen, 
suminduta eta ordainketa egin gabe.

Kutxabankek 150 milioi euroko mozkinak izan 
zituen 2014an. Teoriaz kontrol publikoa duen 
entitatea da. Noiz arte jasan behar dugu entitate 
finantzarioetatik horrelako traturik? Hau al da 
pertsonen zerbitzura egotea?

M
artxoaren 8aren harira idatzi direnez 
nazkatuta zauden lagun maite hori:

Zer aspergarriak garen desoreka 
estruktural atergabe batengatik 

protesta atergabean tematzen garenok, ezta? A zer 
betekada emakume hitzarekin, eta matxismo 
hitzarekin. Normala nekatzea, bai: izan ere, 
martxoaren 8an, genero terminoa sexu hitzaren 
sinonimo eufemistiko politikoki xuxen bat dela 
uste duten hedabiderik patriarkalenak ere aritu 
dira lan-arloko arrakalaz eta "etxe barruko indarke-

riaz" (sic). Bat-batean, 
martxoa iritsi, eta 
irudipena duzu leku 
guztietan gaudela F 
letraz hasten garen 
horiek, Interneten, 
telebistan, prentsan, 
eta beti kexaka, jope. 
Hemen denok gaude 

berdintasunaren alde, ezta? Baina pasatu gabe.
Urte guztian ikusezin dena ikusgaitzen denean, 

orduan dator enpatxua, monotema-sentipena. 
Baina, mundua irauli ezin dugun bitartean, guk ez 
dugu eskatzen munduko biztanleen erdiei dago-
kien erdi hori baino. Erdia, bai, baina erdi hori 
oso-osorik. Eta horretarakoxe behar da isilaraziei 
hitza eman, ezkutaraziei arreta jarri, desoreka eta 
indarkeriei izena jarri, eta desoreka, indarkeria 
eta botere-harreman horien kontra urteetan 
egindako lanaren eta borrokaren izena ez ikuse-
zindu, andre-jaunok, zeren nekez egingo baitugu 
andreen eskubideen alde eta matxismoaren aurka 
baldin eta F letraz hasten den lan eta borroka 
hori, hots, feminismoa aipatzeak lotsatzen edo 
nekatzen bagaitu.

10:30akEz kendu izenik

txeMa raMIreZ de la PIscIna
kazEtarItza IrakasLEa

MaIalen berasategI
ItzULtzaILEa

"Nekez egingo 
dugu andreen alde 
F letraz hasten den 
hori aipatu gabe"

"Noiz arte jasan 
behar dugu entitate 
finantzarioetatik 
horrelako traturik?"

sarEan

#DeMiguel
Hogeita sei pertsona daude inputatuta 'De Miguel' ustezko ustelkeria kasuan, horien artean EaJko kide ohi ugari; 
fiskaltzak zigor-eskaera altuak egin berri dituela-eta, sarean ahoz-aho ibili da auzia. itsaso estarrona @itsasoestarrona gasteiz

IrItZIa

adi #ustelkeriastop @adielkartea
Sasienpresa sare bat Araban: 54 urteko 
kartzela eskatzen dute Alfredo de 
Miguelentzat. 

Ibai Iriarte @ibaiiriarte
#DeMiguel auziaz @eitbAlbisteak berri 
emango digun esperantzaz... 

kike Fdz. de Pinedo @kikeFdzdepinedo 
Akusazio larriak  #DeMiguel auzian. 6 urte 
luze igaro direla salatu eta epaiketa 
lehenbailehen hastea eskatu dugu [EH Bildu]. 
#justiziamotela

Podemos euskadi @podemosEuskadi_ 
EAJk ezetz esan arren, klientelismoa eta 
korrupzioa oso presente daude Euskadin.

Igor goikolea @goikoleaigor        
Ustelkeria kasuak ez dira soilik Valentzian edo 
Madrilen ematen. Araban De Miguel, Maroto, 
Alonso edo Telleria ditugu. 

Jon altza @kokoteko          
Caso De Miguel auzia: corrupción 
#MadeInEuskadi ustelkeria #BasqueCountry 
#IamBasque

gasteIZek
badu gotZaIn
berrIa

Miguel Asurmendi gotzainak 
erretiroa hartuta, Arabako 
fededunek artzain berria dute: 
larunbatean ordenatu zuten 
Gasteizko elizbarrutiko apezpiku 
Juan Carlos Elizalde nafartarra 
(Mezkiritz, 1960), goraino betetako 
Katedral berrian. Mahai-gainean 

izango ditu, besteak beste, elizak 
jabetzan hartutako ondasun 
publikoen auzia (inmatrikulazioak) 
eta Zaramaga auzoko San 
Frantzisko eliza biktimen 
omenaldietarako erabiltzeko 
baimena modu egonkorrean 
emateko eskaera. I. Estarrona

astEko arGazkIa

Juan Carlos Elizalde, gotzain ordenatzeko errituaren unean, goraino betetako Gasteizko katedral berrian, pasa den larunbatean.  |  JUanan rUIz

ArAbAko kuAdrillAk
gasteIZ

Itsaso estarrona 

GastEIz

Hamabost urteko prozesu  
malkartsu baten ondoren, 
Errekaleorreko pisu guz-
tien jabetza lortu du 21 
Zabalgunea udal enpresak. 
Modu horretan, auzoa bota 
ahal izateko beharrezkoa 
zuen baldintzetako bat bete 
du aste honetan Udalak.

Alfonso Alonso alkate 
zenean hasi zen Errekaleor 
husteko prozesua, 2001ean. 
Eraikin zaharrak eraitsi 
eta etxebizitza berriak 
eraikitzeko plana diseina-

tu zuen 21 Zabalguneak, 
Salburua auzoa bertarai-
no zabaltzeko asmoz. 
Horretarako, babes ofizia-
leko etxebizitza berriak 
eskaini zizkien auzokideei, 
bere pisu zaharren truke. 
Erabaki horrekin ados ez, 
eta eskaintzari uko egin 
zioten bizilagunetako 
askok. Horren aurrean, 
desjabetze prozesua abia-
tu zuen 21 Zabalguneak 
2012an, pisuen truke 90.000 
eta 120.000 euro inguru 
ordainduz, tasazio batek 
hala ezarrita. 

Beste bide batekin ere 
proba egin zuen Udalak, 
desjabetze prozesuan ete-
na eginez eta auzokideekin 
bestelako baldintza batzuk 
hitzartzen saiatuz. Arra-
kastarik ez, eta berriz ekin 
zion jabetza kentzeko 
bideari. Gaur egun, bi etxe-
bizitza baino ez zeuden 

norbanakoen esku. Bi 
familia horiekin desjabe-
tzea sinatzeko, hitzordua 
zuten ostegunean Prado 
parkearen ondoko Gure 
Txokoa eraikinean, alea 
inprentara bidali ondoren. 
Pisuen jabeek ezezkoa 
emanez gero ere, desjabe-
tzea burutuko du Udalak, 
ordainketa Gordailu Kutxa 
Nagusian utziz. 

botatzeko aukera, urruti
Pisu guztien jabe izateak 
ate bat zabaltzen dio Uda-
lari auzoa eraisteko, bai-

auzoko 192 etxebizitzetatik, bi ziren oraindik norbanakoen jabetza pribatukoak; Udalak desjabetzea burutu berri du.  |  saIoa FDz. DE aranGUIz

errekaleorreko desjabetze 
prozesua bukatu du udalak
bere jabetzakoak ez ziren azken bi etxebizitzak eskuratu ditu 21 zabalgunea udal-enpresak; oraingoz ezin izango du auzoa bota

hIrIgIntZa

Auzoa eraitsi ahal 
izateko, zabalik 
dauden auziak 
ebatzi behar dituzte

na beste ate batzuk itxita 
izaten jarraituko du, epai-
tegietan zabalik dituen 
auziak ebatzi arte ezin 
izango dituelako etxebizi-
tzak bota. 

Bi auzi daude epaileen 
mahai-gainean. Lehena 
desjabetzeagatik ordain-
dutako kopuruekin lotuta 
dago: tasatzaileak ezarri-
tako balio justu (justipre-
cio) horiekin ados ez, eta 
Euskadiko Auzitegi Gore-
nera jo zuten zenbait auzo-
kidek. Erabakiaren zain 
daude. 

okupazioa, gorenean
Bigarren frontea Erreka-
leor Bizirik proiektuarekin 
dauka zabalik Udalak. 
Hutsik zeuden pisuak oku-
patzen hasi ziren Arabako 
campuseko hainbat ikas-
le 2013an, eta gaur egun 
ehun gazte inguru bizi 

dira bertan, hamar atari 
baino gehiagotan. Okupa-
zio prozesu bat bakarrik 
ez: "Aldarrikapenerako 
modu bat eta bizitza eredu 
berri bat gauzatzeko 
proiektua da" Errekaleor 
Bizirik, bertan bizi diren 
lagunek aleari azaldu izan 
diotenez. Auzoa husteko 
prozesuaren aurrean, bara-
tza, oilotegia, liburutegia, 
entsegu lokala, zinema eta 
bestelako proiektuak gara-
tu dituzte.

Huste proiektuarekin 
talka egiten duela-eta, oku-
patutako lehenengo ata-
riaren aurka salaketa jarri 

zuen 21 Zabalguneak. Gaur 
egun, Auzitegi Gorenean 
dago prozesua, ez atzera 
ez aurrera, Errekaleor Bizi-
rik proiektuko kideei ofi-
ziozko prokuradore bat 
izendatzeko zain. 

Edonola ere, okupatu-
tako gainontzeko atarien 
aurkako auzirik ez dago 
oraingoz. Horrez gain, gaz-
teek auzoan jarraitu ahal 
izateko akordioa onartu 
zuen Gasteizko Udalbatzak 
2014ko urrian. Erabakiaren 
arabera, beste hirigintza 
proiektu bat abiatu arte 
ez lituzkete Errekaleorre-
tik botako. Gaur egun, 
bertan ortu ekologikoak 
sortzeko Errekaldea ize-
neko proiektua dauka 
Udalak, baina garatu gabe-
ko asmoa da. Gauzak horre-
la, aste honetako desjabe-
tzeek ez dute oraingoz 
auzoaren egoera aldatuko. 

Bi auzi 
epaitegietan

desJabetZeak

Prezioen auzia 
Desjabetzeagatik 
Udalak ordaindu dien 
kopuruarekin ados ez 
(90.000-120.000 euro), 
eta zenbatekoa 
epaitegietara eraman 
dute hainbat auzokidek.

errekaleor bIZIrIk

okupazioa epaitegian          
auzitegi Gorenean dago 
2013an okupatutako 
lehenengo atariaren 
aurkako salaketa, ez 
atzera-ez aurrera; 
gainontzeko pisuen 
kontrako auzirik ez dago 
oraingoz. auzi guztiak 
ebatzi arte, Udalak ezin 
izango du auzoa bota.

Desjabetzeagatik 
ordaindutako 
prezioak epaitegira 
eraman dituzte

2011. urtean zaramagan egin zuten moduan, ezezagun batzuek txerri haragia eta odola jaurti dituzte zabalganako meskitan.  |  aLEa

MeskIta
berrIan
erasoa

Zabalgana auzoan irekitzekoa den 
meskitaren kontrako erasoak izan dira 
azken egunetan. Joan den astean gutun 
anonimo arrazistak banatu zituzten 
ezezagun batzuek atarietan eta aste 
honetan txerri haragia –argazkian– eta 
odola bota dituzte meskita egitekoa den 
lonjara; esbastika bat ere marraztu dute 
hormetako batean. Halako ekintza 

antzeko bat egin zuten 2011. urtean 
ezezagun batzuek Zaramagan ireki 
behar zuten meskitaren kontra.

Gasteizko Udaleko alderdi eta 
ordezkari guztiek gaitzetsi dute 
gertatutakoa. Gorka Urtaran alkateak 
"zentzugabekeria" dela nabarmentzeaz 
gainera, auzokideen arteko 
"elkarkidetza" beharrezko dela esan du.

aIaraldea

MIrIan bIterI  

LaUDIo

Aintzina eta Ernai gazte 
erakundeen eskutik, Gaz-
te Danbada izango da mar-
txoaren 25etik 28ra bitar-
tean, Laudion. Esna harra-
pa gaitzala da aurtengo 
leloa, bestelako herri ere-
du baten aldeko borroka 
"hauspotzeko" asmoz anto-
latutakoa. Horren bueltan, 
honakoa azpimarratu nahi 
izan dute antolatzaileek: 
"Egun, gazteok bizi dugun 
egoera prekarioan, esna 
egotea ezinbestekoa da, 
horregatik esaten dugu 
Esna harrapa gaitzala. 
Orain eta bihar gazteok 
gure lekua izateko, bizitza 
duina izateko". 

Aisialdia, kultura 
eskaintza eta eztabaida 
politikoa uztartzen dituen 
egitarau zabala prestatu 
dute. Hitzaldiei dagokio-
nez, besteak beste, honako 
gaiak izango dituzte hiz-
pide: gazte boterea, buru-
jabetza, autogestioa, Eus-
kal Estatuaren eraikuntza, 
independentzia, amnistia, 
Ipar Euskal Herriko errea-
litate instituzionala, inter-

nazionalismoa, Euskal 
Herria Zuzenean festibala, 
elikadura burujabetza, 
gazteek bizi duten preka-
rietatea, komunikazioa, 
hezkuntza, drogak, eus-
kalgintza, kirola edo geo-
politika. 

gonbidatutako hizlariak 
Berbaldi horietarako, hain-
bat lagun gonbidatu dituz-
te hitza hartu eta eztabai-
da sustatzera, hala nola, 
CUPeko Anna Gabriel, 
Eskoziako hautagai Cat 
Boyd, Jule Goikoetxea 
feminista edo EH 11 Kolo-
re aniztasunaren aldeko 
ekimeneko kideak.

Hitzaldiez gain, asko-
tariko ekintzak izango dira 
topaketek irauten duten 
lau egunotan; tartean, zir-
ku gunea, josten ikasteko 
saioa, xamurtasun eta 
dantza afrikarren taile-
rrak, agro-olinpiadak, seri-
grafia eta txantiloiak egi-
ten ikastekoak, Ideiatik 
formara sorkuntza proze-
sua edo rap eta sendabelar 
tailerrak.

Bestelako kultura eki-
menak ere izango dira; 

esaterako, Ez da kasuali-
tatea bertso saioa, Errac-
tus poesia saioa, espetxea-
ren inguruko poesia ema-
naldia, Marx attacks 
antzerkia, zumba euskaraz, 
Lekeitioko Deabruak, Jose-
ba B. Lenoir eta Olatz Sal-
vador, elektrotxarangak, 
Aiaraldea Sound System, 
Electroswing eta perfor-
mancak.

'oholtza gainean bakerik ez' 
Antolatzaileek iragarri 
dute musika eskaintza 
ere oparoa izango dela. 
Bi gune nagusi egongo 
dira aurten. Oholtza gai-
nean bakerik ez! ekime-
neko 27 talde igoko dira 
bi agertoki horietako bate-

ra, eta parte hartu duten 
beste hainbat taldek herri-
tik zehar egingo den Rock 
Maratoian jotzeko aukera 
izango dute. Aitzinak, 
Ernaik, Haizebazterrakek 
eta Topatuk elkarlanean 
sustatutako dinamika da 
Oholtza gainean bakerik 
ez!, eszena gazte, berri-
tzaile eta eraldatzailea 
egon badagoela erakuste-
ko asmoz abiatua.

Karpa nagusian, berriz, 
honako musika taldeek 
joko dute ostiraletik igan-
dera bitartean: Esne Beltza, 
Afu, Gatibu, Norte Apache, 
McOnak, Blaka, Sorkun, 
Non Servium, Arkada 
Social, Juantxo Skalariak, 
Ken Zazpi, Gose, Pixontxis, 
Belako, Las Tea Party eta 
Xutik.

Antolatzaileek nabar-
mendu dute eskaintzari 
(politikoa, aisialdia, otor-
duak, ondakinak..) eta 
antolaketari dagokionean, 
aldarrikatzen duten ere-
duarekin ahalik eta kohe-
renteena izaten saiatuko 
direla: "Burujabetza alda-
rrikatzetik, edukiz jantzi 
eta praktikara eramatera".

Laudioko Lamuza parkean aurkeztu zuten otsailaren 18an topaketako egitaraua.  |  aIaraLDEa.EUs

gazte danbadan "esna" egotearen 
beharra aldarrikatu egingo dute
aintzina eta Ernai gazte erakundeek topaketa antolatu dute martxoaren 25etik 28ra, Laudion; egitarau oparoa prestatu dute 

PolItIka

35 euroko prezioan 
salduko dituzte lau 
eguneko sarrerak

Egun bakoitzeko 
sarrerak, berriz, 15 
euroko salneurria 
izango du

anakoZ aMenabar @anamenabar

zaLDUonDo

Iberdrolarekin izan dituen 
kontratuak bertan behera 
utzi ditu Zalduondoko Uda-
lak. Konpainia elektrikoak 
Garoña berriz ireki nahi 
duelako hartu dute eraba-
kia, Gustavo Fernandez 
Villate alkateak azaldu 
duen moduan."Ez dugu 
elkarlanean aritu nahi 
euren irabaziak pertsonen 
segurtasunaren aurretik 
jartzen dituzten enprese-
kin", salatu du Udalak ohar 
batean. 

Eredu berde eta iraun-
korrago baterantz aurrera 
pausuak eman nahi dituz-
tela adierazi dute, "betie-
re, etorkizunari begira 
energia burujabetza hel-
buru izanda". Energia 
arloan, halere, Zalduon-
doko Udalak hartu duena 
neurri bat baino ez dela 
azaldu du eta bestelakoak 
ere iragarri dituzte. Gaur 
egun herrian dauden 
argien ordez, esate bate-
rako, kontsumo baxuko 
lanparak jartzeko lagun-
tzak eskatu dituzte eta 
eremu pribatuan dauden 
lanpara publikoak antze-
mateko azterketa bat egin-
go dute. Azkenik, udale-
txeko argi kutsadura 
gutxitzeko neurriak har-
tuko dituzte.

Zalduondok modu 
jasangarrian ekoiztutako 
energia berriztagarria iza-
tea du helburu, Udaletik 
azaldu dutenez, baina 
oraindik proiektua gara-
tzeko denbora beharko 
dute. "Bitartean, gure 
ustez, ezin genuen Iber-
drolarekin lanean jarrai-
tu segurtasunaren gaine-

tik etekin ekonomikoak 
lehenesten dituelako eta 
Garoñako zentral nuklea-
rra berriz zabaldu nahi 
duelako", azaldu du alka-
teak.

Ingurumen arloko neu-
rriekin batera, beste alde 
batetik, fakturan aurrez-
tuko dutela jakinarazi du 
Udalak. Kontratuaren 
aldaketari esker, urtean 
2.400 euro aurreztuko ditu, 
hau da, %15a. Villate Zal-
duondoko alkateak gogo-
ratu duenez, herri txikia 
da, 200 biztanleetara hel-
tzen ez dena, eta baliabide 
ekonomikoak oso murri-
tzak dira zerga bilketari 
esker jasotzen dituen zer-
ga eta tasak direlako sarre-
ra bakarrak. Horregatik, 
pasa den ekainean alka-

tetzara heldu zenetik, ohi-
ko gastuetan murrizten 
ahalegindu dela azaldu 
du.

udalei eskaera
Zalduondoko Udalak egin 
duen bezala, lurraldeko 
beste Udalei ere neurriak 
har ditzaten eskatu die 
Araba Garoñarik Gabe 
plataformak. Lantaron eta  
Gaubeako Udalei galdegin 
die, hain zuzen, bi udale-
rri horiek diru saria jaso-
tzen dutelako zentral 
nuklearretik gertu daude-
lako. Plataformak salatu 
du kontraesana dela sari 
bat jasotzea eta eskatu die  
sariari uko egitea, "eta 
kobratzekotan dirua zen-
trala ixten laguntzeko era-
biltzeko". 

Ildo beretik, institu-
zioen jarrera gaitzetsi du 
plataformak. "Ez dituzte 
beharrezko urratsak egin 
Garoña berriz zabal ez 
dezaten. Bost urte dira 
Fukushimakoa gertatu 
zenetik, eta ez dute ezer 
ikasi". 

Hain zuzen, Arabako 
Batzar Nagusiek deituta, 
elkarretaratzea egingo dute 
larunbatean, hilaren 19an, 
zentrala berriz martxan 
jar ez dezaten eskatzeko; 
12:00etan, Probintzia pla-
zan. Araba Garoñarik Gabe 
plataformako kideek, bai-
na, hori "antzezlan bat" 
dela esan dute, eta hala-
koetara 22.000 euro bide-
ratu beharrean "neurri 
zehatzak" har ditzatela 
eskatu diete agintariei.

Garoña irekitzeko Iberdrolak egin duen eskaera izan da kontratua etetearen arrazoi nagusia.  |  aLEa

Iberdrolarekin zituen kontratuak 
bertan behera utzi ditu Zalduondok 
Garoña irekitzeko eskatuta "irabaziak pertsonen segurtasunaren gainetik" jarri dituela salatu du Gustavo Fdz. Villate alkateak 

InguruMena

gorbeIaldea

gure Esku Dago 
oinarri hartuta, 
urrats berria egin 
dute Aramaion. 

Erabakitzeko eskubidea 
bermatzeko Erain Deba-
goiena elkartea sortu dute, 
Debagoieneko gainerako 
herriekin elkarlanean. 
Dagoeneko badute galde-
keta egiteko eguna: ekai-
naren 12a. 
Martxoaren 5ean erain deba-
goiena aurkeztu zenuten ara-
maion. Zer da zehazki? 
Debagoienan, Aramaio 
barne, sortu den elkarte 
bat da Erain Debagoiena, 
erabakitzeko eskubidea 
bermatzeko eta herri-gal-
deketa egin ahal izateko. 
Horretarako, beharrezkoa 
zen elkartea sortzea, eta 

legalki hainbat pausu ema-
tea. Edozein modutan ere, 
hori dena Gure Esku Dago 
barrutik dator. Hau da, 
Gure Esku Dago da oina-
rria eta bailaran prozesua 
aurrera eraman ahal iza-
teko Erain Debagoiena 
elkartea sortu da. Proiek-
tu hau parte-hartzean oina-
rrituta dago; demokrazia 
ariketa bat da. Azken 
finean, bilatzen dena da 
dagokigun eskubide hori 
aldarrikatzea eta gauzatu 
ahal izatea. Guretako inpor-
tanteena da parte-hartzea 
bultzatzea, emaitza edozein 
izanda. Emaitza bigarren 
mailakoa da.  
ekainaren 12an nahi duzue 
herri-galdeketa egitea, ezta? 
Hala da. Debagoienean eta 

Aramaion erroldatuta dau-
den 16 urtetik gorako guz-
tiek parte hartu ahal izan-
go dute. Egunari dagokio-
nez, ekainaren 12a egun 
ona iruditzen zaigu; batetik, 
ez zaigu interesatzen oso 
gertu izatea, prozesua behar 
bezala lantzeko denbora 
behar dugulako. Baina, 
bestetik, ez dugu nahi oso 
urrun bidaltzerik, premia 
dagoelako eta Debagoiena 
horrelako zerbait egiteko 
prest dagoelako. Kasuali-
tatez, Azpeitia aldean ere 
egun bera aukeratu dute 
herri-galdeketa egiteko.  
espainian errepika daitezkeen 
hauteskundeek eragina izan 
dezakete data horretan?
Bai. Jakina denez, Espai-
niako gobernua osatu ezi-

nik dabiltza; maiatzera 
arte dute osatzeko epea. 
Osatuko ez balitz, hautes-
kundeak deituko lirateke 
ekainaren 26rako, oker 
ez banago. Hauteskundeen 
aurretik eta atzetik, hiru 
astetan ezin daiteke bes-
telako galdeketa edo hau-
teskunderik edo bestela-
korik egin. Horrek esan 
gura du ekainaren 12ko 
data ezingo genukeela 
erabili. Egoera horren 
aurrean zer egin aztertzen 
gabiltza. Litekeena da 
ekainaren 5era aurrera-
tzea herri-galdeketa. Hipo-
tesi bat baino ez da, bai-
na badaezpada aurretik 
pentsatuta izan behar 
duzu. Gauzak zelan dau-
den ikusita... 

aramaioko Erain Debagoiena ekimeneko nuria Fernandez de arroiabe, pasa den astean.  | MIrIan bItErI

PolItIka

nurIa FernandeZ de arroIabe 
araMaIoko eraIn debagoIeneko kIdea Espainiako hauteskundeek oztopatzen ez badute, ekainaren 12an herri-
galdeketa izango dute aramaion. Erain Debagoienak buru-belarri dihardu horren prestaketa lanetan. mirian biteri aramaio

"erabakitzeko eskubidea gauzatzea 
da erain debagoienak bilatzen duena"



 alea 19

Zeintzuk izango dira hemendik 
aurrerako urratsak?
Proiektua, lege aldetik, 
aurrera eroan ahal izateko 
eman beharreko pausuak 
ematen gabiltza. Hor 
barruan dago sinadura 
bilketarena. Galdeketa dei-
tu ahal izateko, herritarren 
babes bat behar duzu. Gure 
kasuan, hartu dugun kopu-
rua da ekainaren 12an 
bozkatzeko gaitasuna izan-
go dutenen %10a. Zenba-
kitan, 6.500 lagun inguru 
dira. Edozein modutan ere, 
gure erronka 10.000 sina-
durara heltzea da.
aramaiori dagokionez, zenbat 
sinadura behar dira?
Aramaiok 1.500 bat biz-
tanle ditu eta botoa ema-
teko aukera dutenak 1.200 
bat dira. Horren %10a 120 
sinadura inguru dira. Mar-
txoaren 5ean Sastiñan 
egindako aurkezpenean 
bakarrik 81 lagunen babe-
sa jaso genuen. Hiru ordu 
laurden edo baino ez ginen 
egon sinadurak batzen.  
Pozik orduan aramaioarrek 
erain debagoienari egin dio-
ten harrerarekin?  
Oso pozik. Erantzuna bikai-
na izan da, demasa. Oro-
korrean, esan beharra dago, 
herri guztietan izango 
duela oso harrera ona. 
Oñatin eta Antzuolan izan 
ezik, gainerako herrietan 
martxoaren 5ean egin zen 

aurkezpena. Eta erantzuna 
bikaina izan zen. Lehen 
egun horretan 1.500 bat 
sinadura jaso genituen. 
Aramaion, aurretik beste-
lako ekimenak egin izan 
direnean jende gutxitxo 
hurbildu izan da. Eta orain-
goan, itxaropen eta gogo 
berezia sumatu genuen. 
Sastiñako aurkezpenean, 
esaterako, 
adin guztie-
t ako  1 0 0 
lagunetik 
gora batu 
ginen.   
n o i z  a r t e 
egongo da 
s i n a t z e k o 
aukera? 
Maiatzaren 
2ra arte ; 
aurkezpe-
n a  e g i n 
z e n e t i k 
(martxoak 
5) bi hilabeteko epea dugu 
sinadurak batzeko. Herri 
gehienetan buru-belarri 
dabiltza mahaiak jartzen, 
eta baita gu ere. Ekimen 
bereziren bat dagoenean 
mahaia jarriko dugu; esa-
terako, martxoaren 11an 
trikiti emanaldia izan zen 
kalean, eta bertan izan 
ginen. Horrez gain, maia-
tza bitartean, ia astebu-
ruro jartzeko asmoa dugu, 
ostiraletan. Eguraldi ona 
egiten badu, okindegi pare-

ko ingurunean jartzea 
pentsatu dugu, eta beste-
la, kultura etxean.  
eta maiatzaren 2tik aurrera zer?
Ekainaren 12koa prestatu-
ko dugu. Azken finean, 
kanpaina egitea izango da, 
ahalik eta jende gehienga-
na ailegatzeko. Bestetik, 
bozkarena zelan egin ere 
erabaki behar dugu; herri 

bakoitzean 
zelan egin. 
Aramaion, 
esaterako, 
ahalik eta 
jende gehie-
narengana 
heldu nahi 
b a d u g u , 
auzoetara 
e r e  j o a n 
b e h a r k o 
dugu. Guzti 
h o r i  o s o 
ondo pres-
tatu behar 

da. Horrez gain, horrelako 
prozesua aurrera ateratze-
ko dirua ere ezinbestekoa 
da; hor gabiltza ekintzak 
antolatu guran eta ikusten 
zer egin daitekeen diru apur 
bat ateratzeko. Babes eko-
nomikoa inportantea da.  
oker ez banago, araba mailan, 
oraingoz, aramaion baino ez 
da egingo herri-galdeketarik... 
Hala da, oraingoz ez dago 
bestelako albisterik. Bai-
na seguru laster beste 
herriren batek egiteko 

asmoa agertzen duela. Kon-
tuan izan behar da denok 
ez dugula erritmo bera, 
eta Araba horretan, agian, 
moteltsuago doa. Baina, 
seguru irtengo dela beste 
nonbaiten. 
horregatik erabaki du ara-
maiok debagoienarekin bate-
ra joatea? 
Bai. Guk, alde batetik, bage-
nekien ardura genuela 
Arabako herri moduan. 
Agian, Araban prozesuaz 
bultza egiten zuena izan 
zitekeen Aramaio. Baina, 
beste alde batetik, herri 
txikia gara eta Debagoie-
narekin lotura estua dugu, 
bai geografikoki eta baita 
gainerakoei begira ere. 
Gure joera naturala Deba-
goienera egitea da. Eta 
Debagoieneko kasua eza-
guturik oso aukera ona 
ikusi genuen; denok elkar-
lanean tira eginda prozesua 
aurrera atera ahal izateko. 
Azkenean, lana da. Kontuan 
hartu beharreko gauza asko 
behar dira, batez ere lege 
aldetik. Horregatik eraba-
ki genuen guk Debagoie-
narekin batera joatea. Gu 
orain ikasten gabiltza eta 
Debagoienarekin batera 
pausuak ematen. Baina, 
etorkizunean Arabako bes-
te herriren batek prozesua 
martxan jartzea erabakitzen 
badu, laguntzeko moduan 
egongo gara.  

PolItIka

"Maiatzaren 2ra arte 
izango dute 
herritarrek sinatzeko 
aukera"

"Seguru Arabako 
beste herriren batek 
galdeketa egiteko 
asmoa duela"

Martxoaren 5ean sastiñan egindako aurkezpenean talde argazki bat egin zuten.  |  EraIn DEbaGoIEna

estItxu ugarte @estitxuugarte

ErrIbErabEItIa

Ehun lanpostu inguru sor-
tuko dituela hitz eman du 
Gestamp enpresak. Eta 
dagoeneko hasi da langile 
batzuk kontratatzen. Aur-
ten produkzioa, mantentze 
lanak, robotika, kalitatea 
eta metrologia bezalako 
departamentuetan jendea 
sartu da lanean. Konpai-
niak adierazi duenez, bere-
ziki Lanbide Heziketako 
eta Ingeniaritzako langi-
leak behar dituzte.

Hurrengo hilabeteetan 
lan taldea osatzen jarrai-
tuko dute beste sail batzue-
tan: administrazioan, 
logistika eta harreran, eta 
lantegia martxan jartzeko  
eta homologatzeko urrats 
guztiak egingo dira.

Gestamp konpainiako 

arduradunek adierazi dute-
nez, 2017. urteko lehen 
hiruhilekoan hasiko dira 
serie-produkzioa egiten.  
Automobilgintzarako pie-
zak egiten ditu Gestamp 
enpresak eta Arabako Ara-
sur industrialdean 14,3 
milioi euro inbertitzea 
aurreikusi du. 

Puntako lantegiak
Orain arte hutsik zeuden 
pabilioiak okupatzen ditu 
lantegi berriak, orotara 
8.500 metro koadro. Bertan 
kokatuko dituzte laser 
ebaketarako 14 zelula eta 
beste horrenbeste zelula 
robotizatu. Euskal Auto-
nomia Erkidegoan mota 
honetako lantegi bakarra 
da Rivabellosakoa. Volks-
wagen, Seat eta Opel auto 
konpainientzat lan egingo 

dute.
Gestamp multinazio-

nalak martxan jarri duen 
egitasmoa Eusko Jaurla-
ritzak babesten eta finan-
tzatzen du. Izan ere, iragan 
urtean euskal gobernuak 
eta enpresak hitzarmena 
sinatu zuten teknologia 
berrien inguruan Gestam-
pek eraiki nahi duen egoi-
tza nagusia Euskal Auto-
nomia Erkidegoan koka-
tzeko. 

Konpainiak 7.747 milioi 
euro fakturatu zituen 2013. 
urtean, 35.000 langileek 
lan egiten dute bere lan-
tegietan, eta munduko 25 
herrialdetan kokatuta 
dago. Automozioa da gaur 
egun enpresaren dibisio 
nagusia eta sektore horre-
tan ari da azken urteetan 
hedatzen.

rivabellosako arasur poligonoan hutsik dauden pabiloietan kokatuko du Gestamp enpresak laser ebaketako lantegia.  |  EstItxU UGartE

langileak kontratatzen hasi da 
gestamp enpresa arasur poligonoan
Ehun lagun inguruk lan egingo dute rivabellosa eta Miranda de Ebro artean zabaldu duten laser ebaketako lantegi berrian

ekonoMIa

Arasur 

ereMu hutsa

Zabalera: 200 
hektarea.

okupatuta:  soilik 
lurraren %37.

kokapena: rivabellosa 
(Erribera beitia). ap-1 
(burgos-armiñon); 
ap-68 (bilbo zaragoza) 
eta n-1 (Madril-Irun)

akziodunak: 
kutxabank (%43,99), 
saba parques Logísticos 
(%43,99), Jaurlaritza 
(%10), arabako Foru 
aldundia (%1,95) eta 
Erriberabeitiako Udala 
(%0,08).

egitasmoak: bilboko 
porturako merkantzien 
geltoki intermodala.

MendIaldea

M.b. 

korrEs

Arabako Diputazioak, 
Izkiko Hazi Sarearekin 
batera, Izkiko parke natu-
ralean ohikoak diren fru-
ta arbolak berreskuratze-
ko proiektua jarri du 
martxan. Horren bueltan, 
Fruta arbolak babesten 
izeneko jarduera antolatu 
du iganderako, hilaren 
20rako, Korresko parke-
txearen ondoan dagoen 
fruta ortu berrian.  

Ekimen horren bidez, 
Mendialdeko herritarrek 
babesean hartu ahal izan-
go dute fruta arbola bana 
eta etxera eraman. Lagun 
horiek, dena dela, zenbait 
zeregin izango dituzte; 
tartean, arbolaren bila-
kaeraren eta garapenaren 
berri ematea eta zuhaitz 
hori kuadrillaren mugar-
tean izatea. 

20 espezietako 478 arbola
Probetxu gastronomikoa 

duten 20 espezietako 478 
arbola berreskuratu dira 
egitasmo horrekin. Ingu-
ruko espezierik garran-
tzitsuena sagarrondoa 
bada ere, udareondoak, 
aranondoak, gaztainon-
doak eta mahatsondoak 
ere berreskuratu dira, 
besteak beste. 

Esan bezala, Korresko 
parketxe ondoan dagoen 
fruta ortuan egin dute 
hitzordua. Arabako Foru 
Aldundiak kudeatzen duen 
baratz horrek hektarea 
bat du. Bertan nekazari 
exodoaren sasoian bertan 
behera utzitako fruta arbo-
lak berreskuratu dira. 

bertako fruta arbolak 
banatuko dituzte korresen
Mendialdeko herritarrek babesean hartu ahal izango dute 
larunbatean zuhaitz bana eta etxera eraman, landatzeko

Udareondoak ere jarriko dituzte herritarren eskura.  |  arabako DIpUtazIoa

MIrIan bIterI 

arraIa-MaEztU

Arabako Mendialdeko Kua-
drilla turismoa erakartze-
ko lanean dihardu. Dato-
zen asteei begira, hainbat 

bisita gidatu prestatu ditu, 
doakoak.    

Aste Santurako bi irtee-
ra antolatu ditu. Martxoa-
ren 25ean, ostirala, izango 
da lehena. Bisitariak Izki-

ko parke naturalean mur-
gilduko dira, bertako amez-
tiak, hezeguneak eta komu-
nitateak ezagutzeko. 
Urturiko golf zelaian egin 
dute hitzordua. Martxoa-

ren 28an, astelehena, 
berriz, Ihuda errekaren 
goiko arroan dauden leize 
artifizialak ikusteko auke-
ra izango dute. Faido 
herrian hasiko da irteera. 

Ardoaren eta Arraina-
ren ibilbidera, Toro men-
datera eta Ega errekaren 
iturburura ere bisita gida-
tua dago apirilaren 10an, 
Lagranetik. Maiatzaren 
1ean, azkenik, Bernedoko 
karobien eta txondorren 
ibilaldia egin ahalko da. 
Herriko plazatik abiatuko 
da irteera.

egutegia zabalik  
Dagoeneko zabalik dago 
horietarako izen-ematea. 
Interesatuek 945 40 54 24 
telefono zenbakira deitu 
dezakete, edo, info@mon-
tanaalavesa.com helbidera 
idatzi. Kuadrillatik jaki-
narazi dute bisitak beste 
egun batean egiterik ere 
badagoela.

Horrekin batera, azal-
du du irteeren iraupena 
hiruzpalau ordukoa izan-
go dela, eta komeni dela 
mendiko arropa egokia 
eramatea. Ohartarazi dute, 
aldi berean, plazak muga-
tuak direla. 

lau bisita gidatu antolatu 
dituzte maiatzera bitartean
besteak beste, Izki, Ihudako leize artifizialak edo bernedoko txondorrak bisitatu ahalko dira

Maiatzaren 1ean bernedoko karobiak eta txondorrak bisitatzeko aukera izango da.  |  bErnEDoko UDaLa

turIsMoa

nekaZarItZa

trebIñu

Iragan larunbatean 
Argantzunen bukatu zen 
2016ko Arabako 
bertso-kuadrilla artekoa. 
Urtarriletik martxora sei 
topaketatan parte hartu 
zuten 14 talde aritu ziren 
bukaera-festan, egun 
osoan zehar, hainbat 
formatuetan bertsotan, 
kantuan eta gozatzen. lragan larunbatean amaitu zen, argantzunen, arabako bertso-kuadrilla artekoa.  |  arabako bErtso ELkartEa

bertso
kuadrIlla
aMaItu da  

estItxu ugarte@estitxuugarte

arGantzUn

Abiadura, trebetasuna eta 
erresistentzia fisikoa eta 
psikologikoa probatu 
beharko dute larunbatean 
Argantzungo XII. Raid 

Hipikoan parte hartzen 
duten zaldiek eta zaldi-
koek. Proba gaindituz gero 
Espainiako Estatuko eta 
Nazioarteko txapelketatan 
parte hartzeko aukera iza-
nen dute kirolariek. Arbe 

klub hipikoak eta Argan-
tzungo zaldi guneak anto-
latu dute lasterketa, eta 
Roberto Campo Argan-
tzungo zaldi elkarteko 
kideak azaldu duenez, 60tik 
gora lagunek izena eman 

dute  antolatu diren lau 
kategorietan. "Gehienak 
kanpokoak dira, Madrile-
tik, Galiziatik edo Kata-
luniatik etorritako zaldi-
koak. Bestalde, zortzi 
epailek eta lau albaitarik 
zainduko dute probak 
nazioarteko arauak bete-
tzen dituela", esan du Cam-
pok.

lau kategoria
Lehen zaldi lasterketa 
09:00etan hasiko da eta 
azkena 10:30ean. Guztiak 
Argantzunetik abiatuko 
dira, hain zuzen ibaiaren 
ondoan dauden  landetatik. 
Lehenbiziko bi probak zal-
di eta zaldiko berriei zuzen-
duta daude, eta hurrenez 
hurren 40 eta 60 kilometro 
egin beharko dituzte kiro-
lariek. Argantzun, Tre-
biñu, Pangua, eta Añastro 
zeharkatuko dute.

Hirugarren eta lauga-
rren probek estatu mailan 
eta nazioarte mailan kon-
petitzeko aukera ematen 
dute. Bietan 80 kilometro 
egin beharko dituzte zal-
diek eta zaldikoek, Argan-
tzun, Estavillo, Armiñon, 
Tuyo,  eta Antezana de la 
Ribera herriak igaroko 
dituzte.

Zaldiek eta zaldikoek 
hitzordua dute argantzunen
Larunbatean egingo dute xII. raid Hipikoa; 60tik gora lagunek parte hartuko dute

argantzunen 2013. urtean ospatu zen Ix. raid Hipikoaren irudia  |  JEnnIFEr Loza

kIrola

arabako errIoxa

MIrIan bIterI 

oIon

Berrikuntzekin dator Ara-
bako Errioxako oliba olioa-
ren bosgarren jaia. Esan-
guratsuena, Oion eta 
Moreda herriei, Lantziego 
gehitu zaiela aurten. Horre-
kin lotuta, ekimenak aste-
buru bakar batean elkar-
tu beharrean, oraingoan 
bi asteburutan egitea era-
baki dute. Hain zuzen ere, 
larunbatean, hilak 19, 
Oionek hartu ditu ekin-
tzak; 26an, Lantziegok; eta 
27an, Moredak.

Esan bezala, larunba-
tean Oionen izango dira 
ospakizunak. Goiz partean 
urteroko ekimenak egingo 
dituzte, hala nola, San 
Vicente Olio Errotak anto-
latutako koipeztutako ogi
-xerren dastatzea, Bitartean 

Jolastea elkarteak eginda-
ko sukaldaritza tailerra, 
olio erroten ate irekiak, 
herriko tabernei zuzendu-
tako pintxo txapelketa edo 
Onkata enpresak bertako 
oliba olioarekin prestatu-
tako menua. Horretarako 
aurrez eman behar da ize-
na, 679 23 13 68 zenbakian. 

dastatzea arratsaldean 
Aurten, arratsaldean ere 
egongo da zereginik; tar-
tean, Hector Erasok gida-
tuko duen olio dastatzea 
dago, Oiongo udaletxeko 
lur azpiko upategian. Inte-
resatuek udaletxean bertan 
eman behar dute izena, 
945 62 21 90 zenbakian. 

Martxoaren 26an, 
larunbata, Lantziegok har-
tuko du lekukoa. Bertan, 
antzeztutako bisitak egin-

go dituzte eguerdi partean 
olio errotan. Kasu honetan 
ere aurretik apuntatu 
beharra dago 945 60 80 41 
zenbakian. 

Moredak emango dio 
hurrengo egunean amaie-
ra jaialdiari. Besteak bes-
te, oliba olio berriaren 
aurkezpena egingo da, eta 
Arabako Errioxako Olioa-
ren Laguna izendatu: aur-
ten, Oion, Lantziego eta 
Moredako trujalak omen-
duko dituzte.  

Zozketa solidarioa
Aurten ere ez da faltako 
Zure pisua oliotan izene-
ko zozketa solidarioa. 
Parte hartzeko 1.000 txar-
tel jarriko dira salgai, euro 
baten truke; lortutako 
dirua Arabako Elikagaien 
Bankura bideratuko da. 

Fernando Martinez bujanda izendatu zuten iaz arabako Errioxako olioaren Lagun.  |  aLEa

oion, lantziego eta 
Moredako olio errotak 
omenduko dituzte
Martxoaren 19an, 26an eta 27an, arabako Errioxako oliba olioaren Jaia egingo dute

gastronoMIa

Egitaraua

Martxoak 19. 
oIonen.

12:00 koipeztutako 
ogi-xerren dastatzea.

12:00 arabako olioaz 
egindako sukaldaritza 
tailerra.

13:00 pintxo txapelketa.

15:00 'olio errota 
arrantxoa' menua.

19:00 Musika.

19:30 oliba olio 
dastatzea

21:45 zezen-suzkoa.

oharra:
Goizean, Oiongo 
Almazaran olio 
errotan ate irekiak 
izango dira; eta 
Mikel Arrazolaren 
Arabako Errioxako 
olioari buruzko 
argazki erakusketa.

Martxoak 26. 
lantZIegon

13:00 Ekoma taldeak 
antzeztutako bisitak 
Lantziegoko olio errotara.

19:00 arabako Errioxako 
olioaz egindako 
pintxo-potea.

Martxoak 27. 
Moredan

12:00 Moredan, Urteko 
olio berriaren 
aurkezpena eta arabako 
Errioxako olioaren 
Lagun saria ematea.

12:30 slow Food-en 
eskutik gustu 
laborategia.

13:15 Judasen erretzea.

14:15 'zure pisua 
oliotan' zozketa 
solidarioa.

oharra:
Goizean zehar 
produktuen azoka 
izango da, La 
Equidad olio 
errotara bisitak 
eta olioa 
dastatzeko aukera.

a
raba ardo lurraldea da. baina, 
gure ardoen mailaren neurriko 
ardo kultura dugu arabarrok, ala 
oraindik asko dugu ikasteko?

Araban, ardoa ekoizteko munduko 
lurralde onenetarikoa daukagu. 
Lurralde hori Arabako Errioxa da, 
mundu guztian famatua eta Euskal 
Herrian gero eta gehiago baloratzen 
dena. Askotan esaten dut chauvinis-
mo puntu bat falta zaigula euskal-
dunoi. Ez bakarrik Arabako Errioxan, 
Araban ere beste ardo lurralde bat 
daukagulako: Arabako txakolina. 

Zeintzuk dira ardo ona dastatzeko urra-
tsak eta gakoak?
Gure dastatze saioetan hainbat urrats 
egiten ditugu. Lehenik eta behin, 
Euskadin dauden jatorri deiturak 
zeintzuk diren azaltzen dugu. Ondo-
ren, dastatze teknikari buruzko 
teoria ikusten dugu, eta hurrengo 
pausua ardoa dastatzea izaten da. 
Hori egin baino lehen, garrantzitsua 
da ardoarekin praktika ezberdinak 
egitea; adibidez, aromekin jokoak 
egitea gure sudurra entrenatzeko. 
Askotan ardo batek sagar edo frui-

tu gorri lurrinak dituela diogu, 
baina jende askok ez du inoiz usain-
du, adibidez, mugurdia bezalako 
fruitua. Hortaz, sudurra entrena-
tzeko jokoak egin behar dira ardoa 
dastatu aurretik.
Mito faltsurik al dugu ardo dastatzearen 
inguruan?
Ardoaren mundua futbola bezalakoa 
da. Gaur egun ardoari buruz hitz 
egitea modan dago, eta gizartean 
prestigioa ematen duela dirudi. Asko 
hitz egiten da honi buruz eta mito 
faltsu asko badaude, gainerako espa-

MIkel garaIZabal PIldaIn
enologoa Gasteizen egon zen asteartean Mikel Garaizabal enologo ospetsua, GEU elkartearen eskutik ardo dastatze 
saioa gidatuz. arabako ardogintzaz luze hitz egin du alea fm irratsaioan  saioa fdz. de aranguiz eta ania ibañez. gasteiz

"Familiako upategi txikiei esker 
desberdindu da arabako Errioxa" 

HaMaIka saLtsa

Mikel Garaizabal enologoa, asteartean Gasteizko kutxi kaleko Errexala elkartean egindako dastatze saioa baino lehen.  |  naroa CUEsta

rruetan bezala, baina nik uste dut 
hori ona dela. Sasi-aditu asko dauz-
kagu tabernan, baina, oro har, esan 
genezake Araban eta Euskal Herrian 
ardo kultura dezente daukagula.
sukaldarien kasuan bezala, gero eta ospe 
handiagokoa bihurtu da enologoen figu-
ra. noraino dira erabakigarriak?
Enologoa ardoaren sukaldaria izan-
go litzateke. Asko aldatu da enolo-
goaren papera. Orain dela 30 urte 
upategian zegoen bata zuridun kimi-
karia zen, baina orain mahastira 
joaten da, badakielako lehengaia oso 
garrantzitsua dela. Hortaz, enolo-
goak, sukaldariak bezala, lehengaia 
aukeratu, mimatu, transformatu eta 
azkenik merkaturatzen du. Prozesu 
osoan parte hartzen du. 
ardoaren kasuan, prozesu hau askoz 
luzeagoa izango da, ezta?
Luzea da, bai, baina prozesuaren 
bukaerako produktua nola irteten 
den oso subjektiboa izan daiteke; 
azken finean, ardo bat dastatzea 
subjektiboa da oso. Ez dago formu-
la zehatzik. Subjektibotasun horrek 
bere garrantzia ematen dio. Ardo 
botila baten atzean gauza asko dago.
arabako errioxan, bertako ardoa bereiz-
teko mugimendua dago abian. sor-marka 
propio bat bideragarri ikusten al duzu?
Orain arte Errioxako Kontseilu Arau-
tzaileak ateak itxita izan ditu, eta 
nik ulertzen dut Arabako ekoizleen 
haserrea. Azken finean, ezin izan 
dute beraien produktua identifikatu 
eta upategi batek alde egin du naz-
katuta zegoelako. Badirudi orain 
Kontseilu Arautzaileak zerbait alda-
tu nahi duela, edo hori esaten dute. 
Eztabaida polita sortu da. Ez dakit 
bidea sor-marka berezia sortzea edo 
beste modu batean identifikatzea 
den. Garrantzitsuena ekoizleek dio-

tena da; hau da, ekoizleek hitz egin 
behar dute eta erakundeekin batera, 
irtenbidea bilatu. Eurek erabaki 
behar dute nora jo nahi duten. 
Prozedura industrialak nagusitu dira 
arabako upeltegi askotan. kalitateari 
nola eragiten dio horrek?
Azken finean, upategiak enpresak 
dira. Badaude enpresak batzuk ama
-natura eta lehengaia errespetatzen 
dituztenak eta beste batzuk, upategi 

handiak esaterako, beste bide bat 
hartzen dutenak; asko ekoiztu, pre-
zio baxuetan. Bakoitzak bere bidea 
hartzen du. Pena ematen dit desber-
dintasun hori ez ematea; hau da, 
batzuk asko ekoiztea eta ondoren, 
prezioaren merkatuan sartzea, Ara-
bako Errioxako ardoak kalitate han-
dikoak baitira. Eusko Jaurlaritzak 
egindako ikerketa baten arabera, 
EAEn esportatzen den botilaren 
prezioak hirukoiztu egiten du Esta-
tu espainiarrekoa, eta horrek zerbait 
esan nahi du. Arabako Errioxaren 
etorkizunerako garrantzitsua da: 
finean, kultura bat mantentzen ari 
gara, eta Arabako Errioxa familia 
upategi txikiei esker desberdindu 
da. Uste dut hori mantendu behar 
dela. Handiek har dezakete haien 
bidea, baina helburua txikiak bul-
tzatzea izan beharko litzateke. Horiek 
ematen diote bizia lurraldeari.

"Ardoaren sukaldaria da 
enologoa; gaur egun, 
ardoaren prozesu osoan 
parte hartzen du"

"Askotan 
botilaren etiketak 
engainatzen du"

Arabako txakolina...
Ezezaguna.
Arabako ardo zuria.
Sorpresak ematen dituena.
Euskadiko tabernatan 
Arabako ardorik ez 
egotea.
Inolako konpromisorik ez 
izatea.
Kalimotxo on bat 
egiteko...
Urteko ardo beltza, Arabako 
Errioxakoa, beratze 
karbonikoarekin egina.
Edan duzun ardorik 
txarrena?
Askotan dastatu ditut ardo 
txarrak!
Eta garestiena?
2.000 euro baino gehiago 
balio zuen botila, baina ez 
zitzaidan bereziki gustatu. 
Askotan botilaren etiketak 
asko engainatzen du.

entZun: alea.eus  

naroa CUEsta

kultura

hurbildu zaitez: sekretu bat 
xuxurlatu nahi dizut bela-
rrira". Mezu horrekin ire-
ki zuten pasa den astebu-

ruan Gasteizko Arte eta Lanbide 
eskolako Konfidentziak erakusketa 
berria. Ikuslearekin intimitate 
giroa sortzea helburu, 50 ikaslek 
erakutsi dituzte argazki edo bideo 
formako euren "sekretuak"; guzti-

ra, 48 argazki eta lau bideo daude 
ikusgai. 

kutxetan gordeta
Sormen lan horiek egurrezko kutxa-
txoetan sartu dituzte, eskolara ger-
turatzen direnei "konfidentziak 
oparitzeko" asmoz. Zehazki, argaz-
kilaritza ikastaroetako bigarren eta 
hirugarren mailako ikasleek hartu 

dute parte, baita bideogintzako biga-
rren mailakoek ere, Juan Arrosa-
garai, Piko Zulueta eta Koldo Men-
daza irakasle eta sortzaileek gida-
tuta. Mendazak alea fm irratsaioan 
azaldu duenez, "helburua ikusleak 
sorpresa bat aurkitzea da". "Egilea-
ren sekretua deskubritu eta bere 
intimitatean sartzeko, egurrezko 
kutxa zabaldu behar duzu", dio. 
Argazkiak bakarrik ez: bideo erre-
produktoreak eta monitoreak ere 
kutxa handi batzuetan sartu dituz-
te. Emaitzarekin pozik daude anto-
latzaileak, Mendazak nabarmendu 
duenez: "Proposamen bitxiak eta 
interesgarriak daude ikusgai".

Apirilaren 27a arte egongo da 
ikusgai Peñaflorida Kondea plazako 
eraikinean. 

belarrira xuxurla
argazki edo bideo formatuan, euren "sekretuak" kontatu dituzte Gasteizko arte eta 
Lanbide eskolako ikasleek, 'konfidentziak' erakusketan. i. estarrona gasteiz

arte eta Lanbide eskolan ikusgai egongo den argazkietako bat. CLara EstEban

gasteizko labeldun musikari 
batek irekiko du aurten hiri-
ko Jazzaldia: Pablo Martin 
Caminero kontrabaxu-jotzai-

leak. Beste bi musikarirekin batera 
igoko da Principal antzokiko ohol-
tzara: Albert Sanz pianista eta Bor-
ja Barrueta bateria-jolea. 

Konexioa saioaren protagonista 
izango da hirukotea; hain zuzen, 
Euskadiko eta Ipar Amerikako musi-
karien arteko loturak indartzeko 
egiten da Konexioa, Jazzaldiaren 
baitan XXI. mendeko jazzari eskain-

tzen zaion zikloaren barruan. Aur-
ten, bertako artistek Chris Cheek 
saxofoi-jotzailearekin konpartituko 
dute agertokia. 

bost eguneko programazioa
Uztailaren 16ra arte, asko dira tau-
latik pasako diren musikariak: eza-
gunenen artean, Kenny Barron pia-
nojolea,  Jamie Cullum jazz eta pop 
abeslari britainiarra, eta Pat Metheny 
gitarra-jole eta Ron Carter kontra-
baxu-jotzaile beteranoak daude.

Maila altuko beste musikari 
askok osatuko dute zerrenda. Tar-
tean, Taj Mahal, Tom Harrell Trip, 
Joshua Redman  Quartet eta Cécile 
Mclorin Salvant musikari eta tal-
deak daude, baita The Aaron Diehl 
Trio eta The Victory Gospel  eta 
Bryant Jones ere. 

Jazza pizteko, gasteiztar bat
Gasteizko pablo Martin Caminero kontrabaxistak irekiko du Gasteizko Jazzaldiko 
40. edizioa, uztailaren 12an principal antzokian. i. estarrona gasteiz

pablo Martin Caminero.  |  p.M.C.

Ikasle baten 'konfidentzia'. Iban ortIz DE UrbIna

teknologIa

G
arai batean teknologia 
informatikoan adituak 
ziren ingeniarien ingu-
ruan oso esparru iluna 

eta jende itxia zela esaten zen. Alde 
batetik, makinekin komunikatzeko 
programazio hizkuntza berriak gara-
tzeak zeuzkan zailtasunengatik, 
inork ez baitzuen oso ondo ulertzen 
zertan ari ziren, eta beste alde bate-
tik, beraiek egiten zuten lana babes-
teko modu bat zelako. Informatika-
ren hedapenarekin, 90. hamarkada 
baino lehen ordenagailu pertsonalak 
existitzen baziren ere, hamarkada 
erditik aurrera hasi ziren ordena-
gailuak etxeetara modu zabalago 
batean iristen, Windows edo Macin-
tosh moduko sistema eragileen bidez. 
Jendea informatikara hurbiltzen 
hasi zen. Batez ere, jende gaztea eta 
aldaketetara errazago moldatzen 
zen jendea.

2000. urtearen ostean etxeetan 
Internetera sartzea gauza arrunta 
bihurtzen hasi zen eta urte batzuk 
geroago mugikorretatik iritsi zen 
Internet. Hedapen honekin, jende 
asko ohitu zen teknologia berri 
hauek erabiltzera, baina gaur egun, 
oraindik ere, halako teknologia 
berri hauekin moldatzerako orduan 
arazoak topatzen dituen gizarte 

talde multzo garrantzitsu bat dago, 
50 urte inguruko eta gorako jendea-
ri buruz ari gara.

Gizarte talde honetan, badira 
ordenagailu bat edo "tablet" bat 
inoiz erabili ez duten pertsonak edo 
"smartphone" deitzen diren mugikor 
inteligenterik ez duten pertsonak. 
Hauek dira, batez ere teknologia 

berri hauekin arazo gehien izan 
ditzaketen pertsonak. Batez ere, 
teknologia berri hauek beraien egu-
nerokotasunean nola lagundu die-
zaieketen ez dakitelako.

Egia da aparatu elektroniko 
hauen sortzaileak mundu guztiari 
zuzendutako geroz eta errazagoa 
den erabilera bat eskaintzen saia-
tzen ari direla, baina adin tartean 
gora egiten dugun heinean, agureen 
artean batez ere, egoera hau larritu 
egiten da. Internetera konektatuta-
ko aparatu elektronikoz beteriko 
ingurune berri honetan nola mol-
datu ez jakiteak, baztertuta eta ezin-
tasuna sentiarazten die pertsona 
nagusi hauei.

Horregatik, badira pertsona 
hauentzako ikastaroak eta tailerrak 
prestatzen dituzten elkarteak. Adi-
bidez Interneten informazioa bilatzen 
ikasteko, tablet baten bidez sare 
sozialetara konektatzeko eta lagu-
nekin, senideekin edo beste pertso-
na batzuekin harremanetan jartze-
ko ikastaroak edota mugikorraren 
erabilera ikasteko tailerrak. Hauen 
bidez, pertsona hauek aurrerantzean 
etorriko diren berrikuntza tekno-
logikoen aurrean prestatuta egote-
ko eta modu erosoago batean mugi-
tzeko aukera izango dute.

Helduen erronka
Internetera konektatutako aparatu elektronikoz beteriko ingurune berrian nola 
moldatu ez jakiteagatik alboratuta sentitzen dira maiz edadetuak; sare sozialetan 
aritzeko edo Internetera konektatzeko hainbat ikastaro dituzte oreka it.  gasteiz 

IñakI larrañaga
oreka Information 
technologies

Teknologia berriek 
egunerokoan nola lagundu 
diezaieketen ikasteko 
ikastaroak dituzte helduek

zozkEtak Zehaztu zozketa 
eta izen-abizenak:

webgunean: www.alea.eus/zozketak
 Whatsapp bidez: 695 63 28 62

azken irabazleak: 
'erbeste' baratzan: angel Goikoetxea osez (Gasteiz) eta ana Lafuente oraa (Gasteiz). 

s.a. taldea Jimmy Jazzen

soziedad alkoholika taldeak 
kontzertua eskainiko du apirilaren 
1ean (ostirala) 20:45ean Gasteizko 
Jimmy Jazz aretoan. Emanaldirako bi 
sarrera solte zozkatuko ditu aleak. 
Horietako bat lortzeko, eman izena  
martxoaren 22a baino lehen. 
Datorren asteazkenean (martxoak 23) 
jakinaraziko diegu zuzenean irabazleei 
sarituak izan direla.

postontzIa

gasteIZ-berlIn
txomin onandia (ezkerrean). 
"zorionak onandia jauna. aurtengoan, urtebetetzeaz gain, 
jasotako saria ere ospatu beharko dugu! Glückwunsch!".

alegIa-gasteIZ, araMaIo, gasteIZ
Jon aranburu, Manex agirre, 
amaia campillo.
"pastel eder bat mahai erdian
eta kandela mordoa
hego haizeak bueltan dakarren
orduko kantu eroa
irribarrerik ez galtzekotan
beharrezko den gogoa
zuen omenez edango dugun
asteburuko tragoa".

Idatzi zure mezua Alea.eus atarian, eta aldizkarian argitaratuko dugu ere. Info+: erredakzioa@alea.eus 

denbora-Pasak

Nola jokatu? 9x9-ko lauki honetako gelaxka hutsak 
bete behar dituzu, 1etik 9ra bitarteko zenbakiekin; 
zenbaki bakar bat ere ez da bi aldiz azaltzen 
errenkada eta zutabe berean, eta ezta dagokion 
3x3-ko laukian ere.

HItz GEzIDUna

GoItIbEHErasUDokUa

soluZIoak

sudokuA

hitZ gEZidunA

goitibEhErA

1

2

3

4

5

6

7

8

9

Nola jokatu? Goiti eta beheiti letra bat gutxiago 
edo gehiago du asmatu behar duzun hitzak. 
1. Beroa neurtzeko banakoa. 2. Amurrioko 
kontzejua. 3. Errenkada, lerroa. 4. Barazki lekadun. 
5. Jardun. 6. Bailara edo haran estu. 7. Sustrai 
mamitsua, jateko ona. 8. Zikinik gabea. 
9. Zamalanetarako makina.

* Fruitu mota.

t

t

t

t

t

t

t

t

t
t

t

t

t

t

tSu-armen
jaurtigaiak

Pagoaren
zur

Bezala

Nik dakart,
hark ...

Daramat

Zurginaren
lanabesa

Deierriko
kontzejua

Ahal dut

Korrikaren
antolatazile

Muturreko

Barrea

Zintzoa

Gustura,
gogoz

*
Egoiliarra

Suari
dariona

t

t

tSelenioaren
ikurra

Bokala

t

tBokala

 30 alea

agenda

MUsIka

uluka, atxurre eta 
akerbeltz
laudio. ostirala 18, 22:00etan, 
gaztetxean.

antzErkIa

'erbeste'
gasteiz. Larunbata eta 
igandea, 19:00etan, baratza 
aretoan. rakel Ezpeletarekin.

HaUrrak

'ala bazan' 
txotxongiloak
gasteiz. Larunbata 19, 
12:00etan, ariznabarra gizarte 
etxean. 4-8 urte bitartean. 
rosa Martinezekin.

'andrina basalarrina' 
txotxongiloak
gasteiz. Larunbata 19, 

17:30ean, La Milagrosa 
ikastetxean. 5 urtetik gorako 
haurrentzat.

Zalduondotik 
galarretara
araia. Igandea 20, 10:00etan, 
autobus geltokitik abiatuta. 
Umeentzako mendi irteera. 
atxipi mendi taldearen eskutik.

dinosauroen historia
arespalditza. asteazkena 23, 
10:00etan, udaletxean. 
Haurrentzako jolas txokoa. 

HItzaLDIa

alex txikon
legutio. ostirala 18, 19:30ean, 
kultur etxean. Mendizalearen 
azken ibilaldien hitzaldia.

IkUs-EntzUn

laburbira
Izarra. ostirala 18, 19:30ean, 
kultur etxean. Euskarazko film 
laburren emanaldia.

laburbira
araia. Larunbata 19, 
19:00etan, andra Mari aretoan. 
Euskarazko film laburren 
emanaldia.

bEstELakoak

Mitologiako 
buruhandien 
aurkezpena
laudio. ostirala 18, 18:00etan, 
herriko plazan. Mari, tartalo, 
basajaun, akerbeltz, sorgin eta 
Mikolasa pertsonaien 

Jean baudoin eta andoni ezeiza
gasteiz. ostirala 18, 19:00etan, oihanederren. 
kontzertua, gaskoieraz eta euskaraz. Hitz adina Mintzo 
egitasmoaren barruan.

aLEa

Martxoak

18
Martxoak

24

en tol sarmiento (ets)
gasteiz. Larunbata 19, 22:00etan, Jimmy Jazz aretoan.

aLEa

euskararen 
agenda

arrosa sarea topaketak
gasteiz. Larunbata 19, 10:00etatik 
aurrera, oihaneder Euskararen Etxean 

eta gaztetxean. Euskal irratiek 
antolatuta, irratiaren inguko hainbat 
jarduera izango dira egunean zehar. Irrati 

antzerki tailerra, mahai-ingurua, 
kontzertuak –petti eta aguxtin alkhat– 
eta beste hainbat saio antolatu dituzte.  

buruhandien aurkezpena. 
basalarrina elkartearen eskutik.

ardo dastatzea
gasteiz. astelehena 21, 
19:00etan, Lakua gizarte 
etxean. ardo dastatze saioa 
Mikel Garaizabal 
enologoarekin. aEk 
euskaltegiaren eskutik.

MUsIka

hamlet eta cobra
gasteiz. ostirala 18, 
20:00etan, Jimmy Jazz aretoan. 

Walk the line: tribute to 
Johnny cash, eta Matt & 
the Peabody ducks
gasteiz. ostirala 18, 
22:00etan, Hell Dorado aretoan. 

rings
gasteiz. Larunbata 19, 
20:00etan, the End aretoan. 

Jardin Infierno
gasteiz. asteartea 22, 
20:30ean, parral tabernan.

taffelmusik ensemble
gasteiz. asteartea 22, 
20:00etan, Vital kutxaren 
aretoan, Denbaraban.

antzErkIa

'Florido Pensil. niñas'
gasteiz. ostirala 18, 20:30ean, 
principal antzokian. tanttaka 
taldearekin. 

'europa'
gasteiz. ostirala 18, 
19:00etan, baratza aretoan. 
naiara rojo eta Mikel 
tejadarekin.

antzezlan laburren 
jardunaldia
amurrio. Larunbata 19, 
19:00etan, La Casonan.

'la muerte en familia'
gasteiz. Igandea 20, 
19:00etan, ariznabarra gizarte 
etxean.  

bEstELakoak

'cómic y novela gráfica'
gasteiz. astelehena 21, 
19:00etan, Iparralde gizarte 
etxean. antonio altarribarekin.

olioaren jaia
oion. Larunbata 19, egun 
guztian zehar. arabako 
Errioxako olioa dastatzeko 
saioa, argazki erakusketa eta 
beste hainbat jarduera.

saIoa FErnanDEz DE aranGIz

beste hItZordu 
batZuk




